
 10. ikasgaia: ESKUBIDE ZIBILAK

1. ASKATASUN ETA SEGURTASUNERAKO ESKUBIDEA
Definizioa: EK 17.1.artikulua. Askatasuna berme bat da, eta soilik kendu daiteke legeek aurreikusten dituzten terminoetan. Inori ezin dakioke askatasuna ken, artikulu honetan agertzen ez diren kasuetan ez bada eta legeak xedatzen ez badu. 
17. artikulua
1.- Pertsonak oro askatasunerako eta segurtasunerako eskubidea du. Inor ezin gera daiteke askatasunik gabe, artikulu honetan ezarritakoaren arabera ez bada, eta legean aurreikusitako kasu eta moduetan.
2.- Aurreneurrizko atxiloketa ezin izango da egintzak argitzeko egin behar den ikerketetarako ezinbestekoa den denbora baino gehiago luzatu eta, edonola ere, gehienez hirurogei eta hamabi ordutan, atxilotua aske edo epaileren esku utzi behar da.
3.- Atxilotua izan den pertsona orok berehala eta berak ulertzeko moduan, bere eskubideak eta bere atxiloketaren arrazoiak jakin behar ditu, eta ezin da inor deklaratzen behartu. Atxilotuari, poliziaren eta epaileren aurreko eginbidetan, abokatuaren laguntza bermatzen zaio, legean xedatutakoaren arabera.
4.- Habeas corpus prozedura legeak arautuko du, berehala epaileren esku jartzeko legez kanpo atxilotua izan den edonor. Era berean, legean behin-behineko espetxealdiaren gehienezko epea finkatuko da.

Ezaugarriak: 
· Askatasunaren printzipioak (bermeak):

a) Tipikotasuna: (principio de tipicidad) askatasuna soilik kendu daiteke, pertsona batek aurretik legeak xedaturiko legearen kontrako egitatea burutzen duenean eta hau askatasuna kentzearen kausa denean. Guk zerbait egin baino lehenago, araututa egon behar dira ekintzak guk egin dugunak ondorio juridiko bat suposatu dezan.

b) Legezkotasun prozesala: askatasuna kentzea legeak eskatzen duen prozedura jarraituz egin behar da. Hau da, askatasuna galdu dezakegu, baina horren konstituzionalitatea izango da tasatuta dagoen prozedura bat jarraitzen bada.

Atxiloketa: askatasunaren pribaziorik arruntena da, ondorioz, askatasuna eta segurtasunarekin erlazio zuzena du.
· Auziperatze Kriminalaren Legea (489-501 artikuluak): Ley de enjuiciamiento criminal. Prozesu batek esan behar du nola mugatu askatasuna. Prozesu hori auziperatze kriminalaren legean egongo da, atxiloketari buruz 489-501 artikuluak mintzo dira. Askatasuna kentzeko, lege honetaz gain, KP ere izango dugu.

· Atxilotzearen mugak (17.2): 72 ordu dira atxilotzearen muga. 72 ordu pasa ostean bi gauza gertatu daitezke: atxilotu den pertsona hori aske utzi edo epailearengana eraman. Muga hori absolutua da, baina badaude salbuespenak: banda terrorista baten kideen kasuan, denbora hau luza daiteke 48 ordu gehiagora, hau da 72+48h (AKL 384 bis eta 520 bis).

17.2: Aurreneurrizko atxiloketa ezin izango da egintzak argitzeko egin behar den ikerketetarako ezinbestekoa den denbora baino gehiago luzatu eta, edonola ere, gehienez hirurogei eta hamabi ordutan, atxilotua aske edo epaileren esku utzi behar da.

· Atxilotzearen baldintzak (17.3): poliziek atxilotuari informazio bat eman behar diote: zeintzuk diren atxilotzearen arrazoiak eta bigarrenik, zein eskubide dituen. Ukanbeharrei dagokionez: informazio hori berehalakoa izan behar du, era ulergarri batean igorri beharko da informazio hori eta soilik atxilotuak gazteleraz ez badaki interprete bat egon beharko du informazio hori igortzeko bere hizkuntzan.

17.3: Atxilotua izan den pertsona orok berehala eta berak ulertzeko moduan, bere eskubideak eta bere atxiloketaren arrazoiak jakin behar ditu, eta ezin da inor deklaratzen behartu. Atxilotuari, poliziaren eta epaileren aurreko eginbidetan, abokatuaren laguntza bermatzen zaio, legean xedatutakoaren arabera.

· Laguntza letratua: atxilotuari laguntza letratua eman behar zaio, hau da, abokatu laguntza. Laguntza hau bermatzen da izapidetza polizial eta judizialak aurrera eramateko, izan ere, atxilotuak ez du zertan zuzenbidea jakin. Honekin lotuta, Botere publikoek ofiziozko abokatua eskaini behar digu (STC 216/1988) eta bestalde, pertsona bakoitzak aukera dezake zeinek defendatuko duen (STC 30/1981).

· * Atxiloketak ez du errugabetasun presuntzioa apurtzen.

· Habeas corpusa (17.4): tenemos cuerpo esan nahi du, pertsona bati atxilotzean askatasuna kentzen zaio eta egoera kritiko bat da izan ere, oinarrizko eskubide bat da. Beraz, atxilotzeko arrazoi edo akusazio sendoak egon behar dira. Dudan badaude akusazioa egiterakoan, prozesu bat aurreikusten da non epaile batengana eramaten duen pertsona hori atxilotu baino lehen. Hau da, susmoak badaude atxiloketa hori legez kanpokoa izan daitekeen edo ez, akusazioa ez baita sendoa, prozedura bat irekiko da berehala epailearengana joateko. Berme judizial bat da. Prozedura berezi hori LO 6/1984 arautzen da, honek prozedura berezi bat ezarriko dio atxilotuari, baldin eta atxiloketa horretan legez kontrako zerbait gertatu dela ulertzen bada edo susmoa badago. Prozedura hau bizkorra, malgua eta erraza izango da. Honen helburua da, epaileak ikustea atxiloketa legezkoa den edo ez. Helburu hori bakarra eta tasatua izango da. Epaileak horrelako kasu batean 3 aukera izango ditu: atxiloketa berretsi, atxiloketa berretsi baina zenbait baldintza ezarriz eta aske utzi atxilotua. 

17.4: Habeas corpus prozedura legeak arautuko du, berehala epaileren esku jartzeko legez kanpo atxilotua izan den edonor. Era berean, legean behin-behineko espetxealdiaren gehienezko epea finkatuko da.


Behin-behineko atxiloketa: era berean, legean behin-behineko espetxealdiaren gehienezko epea finkatuko da.
· Kasuak: behin behineko espetxealdia edo atxiloketa dekretatzeko autoaren bitartez, hiru kasu daude:

a) Delituari desegokien zigorra = > 2 urte: 1) egozten zaion delituak inplikatzen duenean 2 urte edo bi urte baino gehiago izatea. 2) nahiz eta zigor penala arinagoa izan, hau da, bi urte baino gutxiago, atxilotuak aurrekari penalak baditu ere behin-behineko atxiloketa emango da.

b) Arrazoi nahikoak: arrazoi nahikoak badaude atxilotuaren aurka bera izan dela delitugilea, behin-behineko atxiloketa emango da. Adibidez, momentuan harrapatu dutenean.

· Helburu jakin batzuk duintasuna behin-behineko espetxea loriak: 1) delitugileak ihes egingo duenaren arriskua dagoenean, baina honetarako susmo arrazionala egon behar du, hau da, frogatua. 2) frogabideak aldatu, ezkutatu edo garbitzeko arriskua dagoenean, baina arrisku honek zehatza izan behar du. 3) inputatuak biktimaren ondasun juridikoen aurka jo dezakeenean. Hau da, biktimari min gehiago egingo dionaren arriskua dagoenean, generoaren indarkeriaren kasuan adibidez.

· Denbora: behin-behineko espetxealdiak zenbat iraun dezake? El tiempo imprescindible para alcanzar los fines de los requisitos de la prisión provisional.  Ikus daiteke oso malgua dela eta Espainiar estatuan sekulako gehiegikeriak egin dira hau aprobetxatuz. Zein da el tiempo imprescindible? 3 epe muga daude: 6 hilabete, urtebete eta 2 urte. 

2. BABES JUDIZIALERAKO ESKUBIDEA: PROZESUAREN BERMEAK
Definizioa: EK 24.artikulua: 1.- Pertsona guztiek, beraien bidezko eskubide eta interesen jardueran, epaile eta auzitegietatik babes eraginkorra lortzeko eskubidea dute eta ezinezkoa da noizbait defentsa-gabeziarikegotea. 2.- Era berean, guztiek dute legean aurrezarritako ohiko epailea izateko eskubidea, letraturen defentsa eta laguntza izatekoa, euren aurka egindako salaketaren berri jakitekoa, behar ez den luzapenik gabe eta berme guztiekin jendaurreko prozesua izatekoa, euren defentsarako froga-tresna egokiak erabiltzekoa, norberaren buruaren aurka ezer ez esatekoa, errudun direnik ez aitortzekoa, eta errugabetasun-ustea izatekoa. Legeak arautuko ditu, senidetasun- edo lanbide-sekretuagatik, ustezko delituak diren egintzei buruz aitortzen beharturik ez egoteko kasuak.


Epaile eta Auzitegien babes eragingarria lortzeko eskubidea. Ezaugarriak:
24.artikuluaren edukia, oro har, eskumendun organoetara joateko eskubidea da norberaren interesak eta eskubideak babesteko. Hiritarroi babes juridikoa ematen digutenean, hau da, babes eragingarria xedatzen digunean Konstituzioak, gure eskubideen defentsan joan gaitezke epaileengana. Hauek jurisdikzioa egikarituko dute, hau da epaitu edo erabaki eta erabakitakoa betearazi. Gure oinarrizko eskubideak urratuak ikusten baditugu, azken neurri gisa babes helegitea erabili dezakegu. A.Konstituzionalean babes hau onartzeko, oinarrizko eskubide bat urratuta egon beharko du eta especial trascendencia constitucional izan beharko du. Pertsonek, babes helegitea erabiltzeko aukeratuko duten artikulua EK 24.artikulua izango da. Izan ere, honen arabera, epaile eta magistratu arrutek ez badigute babesten oinarrizko eskubideen aurrean, babes helegitea tarteratzea posible izango da. 24.artikulu honek 3 ezaugarri ditu:

a) Babes juridikoaren eraginkortasuna: asko dira A.Konstituzionalera jotzen dutenak babes helegitearen bitartez beraien oinarrizko eskubideak babesteko. Auzitegi Konstituzionalak dio, babes eragingarria materialki interpretatu behar dela. Hau da, legeek formalismo asko inplikatzen dituzte eta A.Konstituzionalak defendatzen du 24.artikulua malgutasunez ulertu behar dela eta epaile eta magistratuek ezin dituztela formalismo guztiak kontutan hartu babesaren gainetik. Beraz, babesten dena formalismo guztiaren gainetik egongo da. Ezingo dira eskubideak kendu, adibidez, prozesuaren epe mugak gainditu direlako.

b) Arau onuragarriaren aldeko interpretazioa: A.Konstituzionalak esaten du, proportzionalitate printzipioak eskatzen duela ukanbehar prozesalak falta badira ekimen judizialean epaile edo auzitegiek  proportzionalki eman beharko dituztela beraien ebazpenak. Proportzionalitatea zer da? Epaileak bere ebazpen judizialak ematerako garaian, neurri proportzionalak sartu beharko dituztela. Babes eragingarria ulertu behar dugu, epaile eta magistratuak beti apostu egin behar dutela gure aldeko babesaren alde.

c) Bidegabekeriaren debekua: Babes eragingarria 3 gauza izan beharko dira: ez bidegabea edo ez arbitrarioa, motibatua eta hirugarrenik zuzenbidezkoa.

Legeak lehendik izendaturiko epaile arrunta izateko eskubidea. Ezaugarriak:

a) Judizialitatea: epaileak organo eskumenduna izan behar du. Hau da, organo jurisdikzionala. Beraz, epaileak, botere judizialean integratuta egon behar du.

b) Epaile arrunta: kasurako edo ad hoc epaileak ez direla onartzen, hau da, epaile arruntak behar dira.

c) Lehendik izendaturikoa: organo judizialak ukanbehar batzuk bete behar ditu. Aurretik izendatua izan behar du, hau da, gure kasua baino lehenago. Eta honek, izaera orokorra izan behar du gainera.
Prozesuaren bermeak. Ezaugarriak:

· Akusazioa ezagutzeko eskubidea: inork ezin du ezagutzen ez duen akusazio baten defentsa egin. Hau, oinarrizko eskubide bat da, zertaz akusatzen gaituzten jateko.

· Prozesu penalaren eskubideak: 2 dira: norberaren aurka deklaraziorik ez egiteko eskubidea eta prozesu publikoa izateko eskubidea.

· Errugabetasun presuntzioa: denak garela errugabeak eta errua frogen bitartez frogatu behar dela soilik. Hau, presuntzio iuris tantum bat da, beraz. Bertaz, akusatzen duenak, zama bere gain du edo hau da ondorioa behintzat. Errugabetasuna ez da inoiz frogatu behar, hiritarren irteerako egoera baita. Zuzenbideak, epaileari exijitzen dio epaileari, presuntzioa frogen bitartez apurtzea.

3. LEGEZKOTASUN PRINTZIPIOA ARLO PENALEAN
 
1.DEFINIZOA:(EK25 artikulua: tipikotasun printzipioa): urratzen dugun lege hori legezko kode batean egon behar da, delitu gisa ezarrita.
2.LEGEZKOTASUN PRINTZIPIOA. EZAUGARRIAK:
Zigor penala da delitu bat egiteagatik askatasuna mugatzen zaigula eta hau egiteko eskumena duten organoak, organu judizialak dira. Zigor administratiboak ezin du INOIZ askatasuna kendu, horretarako daude judizialak. Ideia bat izan behar dugu buruan, zigor penalak eta administratiboak oso ezberdinak direla.
Lege erreserba arlo penalen: honek esan nahi du: arlo penalean lege erreserba absolutua dagoela. Hau da, gai penalei buruz bakarrik legearen bitartez hitz egin daitekela. Askatasuna kentzea hain larria delako, eskumendunen babesa eta legeak uztea behar dugula.
Xedapen zehatzaileen atzeraegin eza eskubideak murrizten dituztenean (9.3.EK): honek, “kontrario sensuko”araua onartzen du. Alegia, eskubideen egikaritza suposatzen dituzten aldeko arauen atzeraegitea. Hau da, momentuko legea aplikatu behar da, eta lege zaharra aplikagarria da, legeak uzten badigu.                                                              
3.ADMINISTRAZIOAREN AHALMEN ZEHATZAILEA: askatasuna kentzen duen zigorrik, ezin du administrazioak ezarri. Administrazioak, ahalmen zehatzailea du. Zergatik? Gobernuak edo dena delako gobernuak, zigorrak ezarri ditzazkeelako. Beti ere, askatasuna kentzen ez badute. Prozedura administratiboek, 24.artikulua bermatu behar dute beti. Hau da, defentsarako eskubidea hain zuzen ere.

